
		विकिस्रोत से

		


		

		
		

		नेविगेशन पर जाएँ
		खोज पर जाएँ
		यह पृष्ठ जाँच लिया गया है।
(६००)





कब येाग्य हैं कि वन मे बसो? इस वाक्य में ‘वन में बसो’ आश्रित
उपवाक्य है और यह उपवाक्य मुख्य उपवाक्य के ‘वन मे बसना’
संज्ञा-वाक्यांश के बदले आया है। मुख्य उपवाक्य में इस संज्ञा-
वाक्यांश का उपयोग इस तरह होगा—तुमको वन में बसना कब
योग्य है? इसी तरह “इस मेले का मुख्य उद्देश्य है कि व्यापार की
वृद्धि हो," इस मिश्रवाक्य में ‘व्यापार की वृद्धि हो', यह उपवाक्य
मुख्य उपवाक्य की संज्ञा ‘व्यापार की वृद्धि’ के बदले आया है ।
( ख ) मुख्य उपवाक्य की किसी संज्ञा की विशेषता बतानेवाला
उपवाक्य विशेषण-उपवाक्य कहलाता है; जैसे, “जो मनुष्य धनवान्
होता है उसे सभी चाहते हैं। इस वाक्य मे “जो मनुष्य धनवान
हेाता है”, यह आश्रित उपवाक्य मुख्य उपवाक्य के ‘धनवान्’
विशेषण के स्थान में प्रयुक्त हुआ है। मुख्य उपवाक्य मे यह विशेषण
इस तरह रखा जायगा—धनवान् मनुष्य के सभी चाहते हैं; और
यहाँ ‘धनवान्’ विशेषण ‘मनुष्य’ संज्ञा की विशेषता बतलाता है।
इसी तरह “यहाँ ऐसे कई लोग हैं जो दूसरों की चिंता नहीं करते”,
इस वाक्य में “जो दूसरों की चिंता नहीं करते” यह उपवाक्य
मुख्य उपवाक्य के “दूसरों की चिंता न करनेवाले” विशेषण के
बदले आया है जो “मनुष्य” संज्ञा की विशेषता बतलाता है।
( ग ) क्रिया-विशेषण-उपवाक्य मुख्य उपवाक्य की क्रिया की
विशेषता बतलाता है; जैसे, जब सबेरा हुआ तब हम लेाग बाहर
गयें। इस मिश्र वाक्य में ‘जब सबेरा हुआ’ क्रिया-विशेषण-उपवाक्य
है। वह मुख्य उपवाक्य के ‘सबेरे’ क्रियाविशेषण के स्थान में आया
है। मुख्य उपवाक्य में इस क्रियाविशेषण का प्रयोग यों होगा—
“सबेरे हम लोग बाहर गये” और वहाँ यह क्रियाविशेषण “गये”
क्रिया की विशेषता बतलाता है। इसी प्रकार “मैं तुम्हें वहाँ भेजूँगा 
जहाँ कंस गया है”, इस मिश्र वाक्य मे “जहाँ कंस गया है”। यह

